
1. ინსტრუქცია ტენდერში მონაწილეთათვის 

 

1.1 სახელმწიფო შესყიდვების ერთიან ელექტრონულ სისტემაში (შემდგომში – სისტემა) 

შესყიდვის პროცედურები ხორციელდება საქართველოს კანონის „სახელმწიფო შესყიდვების შესახებ“ 

და  „გამარტივებული შესყიდვის, გამარტივებული ელექტრონული ტენდერისა და ელექტრონული 

ტენდერის ჩატარების წესის დამტკიცების შესახებ“ სახელმწიფო შესყიდვების სააგენტოს 

თავმჯდომარის 2011 წლის 7 აპრილის  #9 ბრძანების შესაბამისად.  

1.2 ელექტრონულ ტენდერთან დაკავშირებული ყველა დოკუმენტი ან/და ინფორმაცია 

წარმოდგენილ უნდა იქნეს ორიგინალის სახით (ასლის შემთხვევაში ნოტარიულად დამოწმებული 

ასლი) ქართულ ენაზე. დოკუმენტების ან/და ინფორმაციის უცხოურ ენაზე წარდგენის შემთხვევაში 

მათ უნდა დაერთოს ნოტარიულად დამოწმებული ქართული თარგმანი. 

1.3 ტექნიკური დოკუმენტაციის განხილვისას უცხოენოვან დოკუმენტსა და მის ქართულ 

ენაზე შესრულებულ თარგმანს შორის, პრიორიტეტის მინიჭების საკითხს წყვეტს სატენდერო 

კომისია. 

1.4 შემსყიდველ ორგანიზაციაში წარმოსადგენი ყველა დოკუმენტი ან/და ინფორმაცია 

ხელმოწერილი ან/და ბეჭედდასმული (ბეჭდის არსებობის შემთხვევაში)  უნდა იყოს უფლებამოსილი 

პირის მიერ (საჭიროების შემთხვევაში ატვირთულ უნდა იქნას მინდობილობა ან რწმუნებულება).  

1.5 სახელმწიფო შესყიდვების შესახებ ხელშეკრულების ფორმა და პირობები მოცემულია 

სატენდერო დოკუმენტაციაში, რომელიც ხელშეკრულების დადების მომენტისათვის დაზუსტდება 

სატენდერო წინადადების შესაბამისად. 

1.6 სატენდერო დოკუმენტაციაში განსაზღვრულ შესასყიდ საქონელზე, სადაც 

მითითებული იქნება კონკრეტული სასაქონლო ნიშანი, მოდელი, წარმოშობის წყარო ან მწარმოებელი 

(ასეთის არსებობის შემთხვევაში) იგულისხმება „მსგავსი“ ან „ეკვივალენტური“. 

1.7 სატენდერო წინადადებაში ფასი გამოსახული უნდა იყოს საქართველოს 

კანონმდებლობით გათვალისწინებული და შესყიდვის ობიექტის მიწოდებასთან დაკავშირებული 

ყველა გადასახადის გათვალისწინებით. სატენდერო წინადადების საერთო და ერთეულის ფასის 

წარმოდგენა დასაშვებია მხოლოდ ლარში. 

1.8 პრეტენდენტს არა აქვს უფლება წარმოადგინოს ალტერნატიული სატენდერო 

წინადადება. 

1.9 უპირობო, გამოუთხოვადი ხელშეკრულების შესრულების გარანტია წარმოდგენილი 

უნდა იქნას საქართველოს ეროვნული ბანკის მიერ ლიცენზირებული საბანკო დაწესებულებიდან ან 

სსიპ „საქართველოს დაზღვევის სახელმწიფო ზედამხედველობის სამსახურის" მიერ 

ლიცენზირებული სადაზღვევო კომპანიიდან (გარდა იმ სადაზღვევო კომპანიებისა, რომელთაც  
სახელმწიფო შესყიდვების პროცედურებით განსაზღვრულ გარანტიებთან დაკავშირებით ქ. 
თბილისის მუნიციპალიტეტის მერიასთან მიმდინარე პერიოდისათვის უფიქსირდებათ 
ვადაგადაცილებული ვალდებულებები და სასამართლო დავები), ეროვნულ ვალუტაში - ლარში. 

ასევე,  ხელშეკრულების შესრულების გარანტიის წარმოდგენა დასაშვებია „ეკონომიკური 

თანამშრომლობისა და განვითარების ორგანიზაციის" (OECD) წევრი ქვეყნების შესაბამისი 

ორგანოების მიერ ლიცენზირებული საბანკო დაწესებულებიდან, როგორც ეროვნულ ვალუტაში 

(ლარი), ისე უცხოურ ვალუტაში - ა.შ.შ დოლარში ან/და ევროში. OECD-ს წევრი ქვეყნების საბანკო 

დაწესებულებების მიერ გაცემული საბანკო გარანტიის დოკუმენტის ვალიდურობა 

დადასტურებული უნდა იქნას საქართველოს ეროვნული ბანკის მიერ ან/და წარმოდგენილი უნდა 

იქნას საქართველოს ეროვნული ბანკის მიერ ლიცენზირებული საბანკო დაწესებულების ავიზირება. 

იმ შემთხვევაში თუკი, ხელშეკრულების უზრუნველყოფის გარანტია წარმოდგენილი იქნება უცხოურ 

ვალუტაში და სავალუტო კურსის ცვლილება (ლარის გამყარება) გამოიწვევს ხელშეკრულების 

მთლიანი ღირებულების შესაბამის პროცენტულ ოდენობასთან მიმართებით  საბანკო გარანტიის 

ღირებულების ეროვნულ ვალუტაში (ლარში) შემცირებას, მიმწოდებელი ვალდებული იქნება 

გაზარდოს ხელშეკრულების უზრუნველყოფის გარანტიის ღირებულება და წარუდგინოს იგი 

შემსყიდველს ყოველი ასეთი შემთხვევის დადგომიდან არაუგვიანს 10 სამუშაო დღის ვადაში. 

აღნიშნულ ვადაში შესაბამისი ღირებულების საბანკო გარანტიის წარმოუდგენლობის შემთხვევაში, 

შემსყიდველი იტოვებს უფლებას ცალმხრივად შეწყვიტოს ხელშეკრულება. საბანკო გარანტიები და 

მასთან დაკავშირებული დოკუმენტაცია წარმოდგენილი უნდა იქნას ქართულ ენაზე (დოკუმენტების 

ან/და ინფორმაციის უცხოურ ენაზე წარდგენის შემთხვევაში მათ უნდა დაერთოს ნოტარიულად 

დამოწმებული ქართული თარგმანი). 

1.10  უპირობო, გამოუთხოვადი წინასწარი ანგარიშსწორების (საავანსო) გარანტია 

წარმოდგენილი უნდა იქნას საქართველოს ეროვნული ბანკის მიერ ლიცენზირებული საბანკო 

დაწესებულებიდან ან სსიპ „საქართველოს დაზღვევის სახელმწიფო ზედამხედველობის სამსახურის" 

მიერ ლიცენზირებული სადაზღვევო კომპანიიდან (გარდა იმ სადაზღვევო კომპანიებისა, რომელთაც  
სახელმწიფო შესყიდვების პროცედურებით განსაზღვრულ გარანტიებთან დაკავშირებით ქ. 
თბილისის მუნიციპალიტეტის მერიასთან მიმდინარე პერიოდისათვის უფიქსირდებათ 
ვადაგადაცილებული ვალდებულებები და სასამართლო დავები), ეროვნულ ვალუტაში - ლარში. 

ასევე, წინასწარი ანგარიშსწორების (საავანსო) გარანტიის წარმოდგენა დასაშვებია „ეკონომიკური 

თანამშრომლობისა და განვითარების ორგანიზაციის" (OECD) წევრი ქვეყნების შესაბამისი 

ორგანოების მიერ ლიცენზირებული საბანკო დაწესებულებიდან, როგორც ეროვნულ ვალუტაში 

(ლარი), ისე უცხოურ ვალუტაში - ა.შ.შ დოლარში ან/და ევროში. OECD-ს წევრი ქვეყნების საბანკო 

დაწესებულებების მიერ გაცემული საბანკო გარანტიის დოკუმენტის ვალიდურობა 

დადასტურებული უნდა იქნას საქართველოს ეროვნული ბანკის მიერ ან/და წარმოდგენილი უნდა 

იქნას საქართველოს ეროვნული ბანკის მიერ ლიცენზირებული საბანკო დაწესებულების ავიზირება. 

იმ შემთხვევაში თუკი, წინასწარი ანგარიშსწორების (საავანსო) გარანტია წარმოდგენილი იქნება 

უცხოურ ვალუტაში და სავალუტო კურსის ცვლილება (ლარის გამყარება) გამოიწვევს 

ხელშეკრულებით პირობების მიხედვით გაცემული და დაუდასტურებელი (გამოუქვითავი) საავანსო 

თანხის შემცირებას, მიმწოდებელი ვალდებული იქნება გაზარდოს წინასწარი ანგარიშსწორების 

გარანტიის ღირებულება და წარუდგინოს იგი შემსყიდველს ყოველი ასეთი შემთხვევის დადგომიდან 

არაუგვიანს 10 სამუშაო დღის ვადაში. აღნიშნულ ვადაში შესაბამისი ღირებულების საბანკო 

გარანტიის წარმოუდგენლობის შემთხვევაში, შემსყიდველი იტოვებს უფლებას ცალმხრივად 

შეწყვიტოს ხელშეკრულება. საბანკო გარანტიები და მასთან დაკავშირებული დოკუმენტაცია 

წარმოდგენილი უნდა იქნას ქართულ ენაზე (დოკუმენტების ან/და ინფორმაციის უცხოურ ენაზე 

წარდგენის შემთხვევაში მათ უნდა დაერთოს ნოტარიულად დამოწმებული ქართული თარგმანი). 

1.11 სატენდერო  დოკუმენტაციასთან  დაკავშირებული  განმარტებების  მიღება  

პრეტენდენტს შეუძლია  სისტემის  მოდულის  –  ,,კითხვა/პასუხის“ მეშვეობით, ან/და სატენდერო 

კომისიის აპარატში, წერილობითი მიმართვის შემთხვევაში. მის:  ქ. თბილისი, ჟ. შარტავას ქუჩა №7, 

მე–15 სართული. საკონტაქტო პირი:  მათიკო ახვლედიანი, ტელ: +99532 237 85 72. ტექნიკურ 

საკითხებთან დაკავშირებით საკონტაქტო  პირი ბ-ნი მალხაზ ბაღანაშვილი,  ტელეფონის ნომერი 

577 788 968. 

2. ტექნიკური მოთხოვნები 

 

2.1. შესყიდვის ობიექტის ტექნიკური დავალება: 

 

საპროექტო  ობიექტი: 

  ქ. თბილისში, კახეთის გზატკეცილზე, აეროპორტის კვანძიდან ლოჭინის ხიდამდე   საავტომობილო გზის 

(„თბილისი-ბაკურციხე-ლაგოდეხი“-ს საერთაშორისო მნიშვნელობის გზის კმ16-კმ21 მონაკვეთი) 

რეკონსტრუქცია (ორდონიანი სატრანსპორტო კვანძების ჩათვლით).  

ძირითადი სავარაუდო პარამეტრები  (დანართი 1,2): 

- საპროექტო გზის სიგრძე  -  5,0 კმ  (დაზუსტდეს პროექტირების პროცესში); 

- მოძრაობის ზოლების რაოდენობა ძირითადი გზის თითოეულ მხარეს  -  3; 

- სავალი ნაწილის სიგანე ძირითადი გზის თითოეულ მხარეს  -  11,25 მ   (3 X 3,75 მ); 

- სავალი ნაწილის სიგანე მეორეხარისხოვანი გზის თითოეულ მხარეს  -  7,5 მ; 

- გვერდულების სიგანე  -  2 X 1,5 მ,  (მ.შ.  2 X 0,5 მ - ა/ბეტონით გამაგრებული გვერდული); 

- ძირითადი გზის გამყოფი ზოლის სიგანე - 3,0 მ (ბეტონის ბარიერების ჩათვლით); 

- ძირითადი და მეორეხარისხოვანი გზის გამყოფი ზოლის სიგანე - 3,75 მ; 

- მაქსიმალური გრძივი ქანობი - 4%; 

- მინიმალური ჰორიზონტალური მრუდის რადიუსი - 800 მ; 

- ვერტიკალური მრუდები: ჩაზნექილი - 500 მ, ამოზნექილი - 10000 მ; 

- სავარაუდო საანგარიშო სიჩქარე - 90 კმ/სთ; 

- ფეხით გადასასვლელი ხიდების სავარაუდო რაოდენობა - 5; 

- ორდონიანი სატრანსპორტო კვანძების რაოდენობა - 2; 

- ორდონიანი კვანძების გარდა, პროექტით გათვალისწინებული (ან წარმოჩენილი) უნდა იქნას: 

 აეროპორტის ხიდებიდან დიდი ლილოსკენ წასასვლელი გზა; 

 „საქნავთის“ დასახლებიდან ქალაქისკენ წამოსასვლელი გზა; 

 სოფ. ნასაგურის გადასახვევთან (რკინიგზის ხიდთან) ქალაქიდან შესასვლელი გზა; 

 სოფ. წინუბანში ქალაქიდან შესასვლელი გზა. 

წარმოსადგენი საპროექტო დოკუმენტაციის შემადგენლობა 

აღნიშნული ობიექტისთვის უნდა მომზადდეს მუშა პროექტი, სადაც თანამედროვე მეთოდებისა და 

მოთხოვნების გათვალისწინებით მიღწეულ უნდა იქნას სარეაბილიტაციო ხარჯებისა და გზის ექსპლუატაციის 

სანდოობის ოპტიმალური კომბინაცია.  

დეტალური პროექტის შესრულებამდე შემსრულებელმა უნდა შეათანხმოს დამკვეთთან საპროექტო 

გადაწყვეტები და დეტალები, რათა პროექტის განხორციელებისას უზრუნველყოფილი იქნას მაღალი ხარისხის 

სტანდარტები და დანახარჯების ეფექტურობა. 

 

1.  წინასაპროექტო საკვლევ-საძიებო სამუშაოები: 

1.1 შემსრულებელმა მუშა პროექტის შედგენამდე უნდა წარმოადგინოს და დამკვეთთან შეათანხმოს 

საპროექტო გზის ღერძის ოპტიმალური ვარიანტი შესაბამისი ტექნიკურ-ეკონომიკური ანალიზით; 

1.2 ტოპოგეოდეზიური სამუშაოების ჩატარება UTM კოორდინატთა სისტემაში „CORS“. თანამედროვე 

ტექნოლოგიების გამოყენებით (აეროგადაღება, მისი არსებობის შემთხვევაში). შემუშავდეს ადგილმდებარეობის 

ციფრული მოდელი 1;1000 მასშტაბით, რომელიც მოიცავს თითოეულ სეგმენტს. გზის ღერძიდან 30-50 მ. 

(საჭიროების მიხედვით);  

 საპროექტო მოთხოვნების საერთო კვლევისათვის დერეფნის სიგანე სავარაუდოდ 100 - 150 მ ფარგლებში 

უნდა მერყეობდეს. განახორციელდეს ტოპოგადაღება გზის  გასწვრივ, განივი კვეთები აღებულიქნეას 20 მ 

ინტერვალებში, ან უფრო ნაკლებში, იქ სადაც პარამეტრები იცვლება.  განივი კვეთები საკმარის სიგანეზე 

გავრცელდეს, რათა მოიცვას ტრასის კიდეები და მონაკვეთები ნებისმიერ ნათხარს ან ყრილის ფერდსა და 

მიმდებარე გრუნტს შორის. არასტაბილურ და პოტენციურად არასტაბილურ ზონებში განივმა ჭრილმა უნდა 

მოიცვას პრაქტიკულად დასაშვები ქანობის საზღვრები.  ტოპგადაღებამ უნდა მოიცვას ყრილისა და ამონათხარი 

ფერდების ქანობების, გზის საფარისა და გვერდულების, გზაჯვარედინების, გზისპირა დრენაჟების, სადრენაჟო 

კონსტრუქციების, ხიდების, არსებული კომუნიკაციების ხაზების, მილსადენების, საკანალიზაციო და 

სანიაღვრე კოლექტორების, საყრდენი კედლების, მდინარის სარეგულაციო კონსტრუქციების, უსაფრთხოების 

ზომების, საგზაო ნიშნების, ენერგომატარებლების, ხეების, გამყოფი ღობეების, გზისპირა შენობებში 

შესასვლელების  და ჰიდროარხებისა და ნებისმიერი სხვა საშუალებების პუნქტები, რომლებსაც შესაძლოა 

ზეგავლენა ჰქონდეს გზის რეაბილიტაციის ან მშენებლობის პროცეზე. 

 1.3 ტერიტორიის საინჟინრო-გეოლოგიური კვლევა და შესაბამისი დეტალური დასკვნის წარმოდგენა, 

გრაფიკული  ჭრილებით; 

გეო-ტექნიკური, გრუნტის და გზის საფარის კვლევები – გზის საფარისა და მასალების კვლევა და გამოცდა, 

ქვემოთ მოყვანილს მოიცავს: არსებული ასფალტობეტონის საფარის (იმ ადგილებში, სადაც იგი არსებობს) 

კერნის ამოღება და გამოცდა 50 მეტრიან ინტერვალებში; გრუნტის სიღრმისეული კვლევა და გამოცდა 

შემოთავაზებული ხიდების, მიწისქვეშა გადასასვლელების, და სხვა კონსტრუქციების ობიექტებზე, როგორც ეს 

საჭიროა საფუძვლის პროექტირებისათვის. გრუნტის სინჯების აღება და გამოცდა სათანადო ინტერვალებში,    

როგორც ეს საჭიროა გზის რეაბილიტაციის პროექტირებისათვის; მასალების სინჯების აღება და გამოცდა 

კარიერებიდან და ქვის სამტეხლოებიდან; და ნებისმიერი სხვა გეო-ტექნიკური და გრუნტების კვლევები და 

გამოცდა, რაც საჭიროა მუშა პროექტისათვის.   

შემსრულებელმა საჭიროებისამებრ უნდა განახორციელოს გრუნტის სიღრმისეული კვლევა, რათა 

განისაზღვროს ქანების ფიზიკურ-მექანიკური თვისებები, ასევე თანამედროვე საშიში გეოლოგიური პროცესები, 

როგორიცაა მეწყერი, ზედაპირის დეფორმაცია, ბზარები, ძვრა და სხვა. 

1.4 ზედაპირული წყლების მოცილების ღონისძიებების შესწავლა და ანალიზი, საჭიროების შემთხვევაში 

ჰიდროლოგიური კვლევის ჩატარება და შესაბამისი დასკვნის წარმოდგენა; 

1.5 შემსრულებელი ვალდებულია გაითვალისწინოს გარემოზე უარყოფითი  ზემოქმედების შედეგის 

მინიმუმამდე დაყვანა. ასევე გაითვალისწინოს „ქალაქ თბილისის საზღვრებში და მიმდებარე ტერიტორიაზე 

არსებული მწვანე ნარგავების და სახელმწიფო ტყის ფონდის განსაკუთრებული დაცვის შესახებ“ საქართველოს 

კანონის და „ქ. თბილისის მუნიციპალიტეტის მწვანე ნარგავების დაცვის, მოვლისა და აღდგენის წესის 

დამტკიცების შესახებ“ ქალაქ თბილისის მუნიციპალიტეტის საკრებულოს 2014 წლის 12 დეკემბრის #17-55 

დადგენილების მოთხოვნები და შესასრულებელი სამუშაოების ხარჯთაღრიცხვაში გაითვალისწინოს მწვანე 

ნარგავის სახეობის და დიამეტრის მიხედვით აღდგენითი ღირებულება ან/და მწვანე ნარგავების ამოღება-

გადარგვა;  

1.6 შემსრულებელი ვალდებულია დაამუშაოს და წარმოადგინოს სრულყოფილი განსახლების გეგმა. 

დოკუმენტაციაში უნდა იყოს ინფორმაცია საპროექტო გზის განთავსების ზოლში მოხვედრილი კერძო 

ნაკვეთების, ნარგავებისა და შენობა-ნაგებობების შესახებ, აგრეთვე მესაკუთრეებისათვის მათი ქონების 

გამოსყიდვისა და განსახლების ქმედებისათვის საჭირო ღონისძიებების გატარების შესახებ. 

 შესაბამის უწყისებში მოცემული უნდა იყოს აღნიშნული უძრავი ქონების სახეობა, ოდენობა, 

დანიშნულება, სავარაუდო ღირებულება და სხვა მახასიათებლები. აგრეთვე აღსადგენი ღობეებისა და სხვა 

ობიექტების მონაცემები. 

 

2. საპროექტო მომსახურების მოცულობა: 

2.1  მუშა პროექტის შედგენა მოქმედი სამშენებლო ნორმების, წესების და სტანდარტების დაცვით; 

გეომეტრიული პროექტირება - მუშა პროექტის სქემა დაეფუძნება ტექნიკურ-ეკონომიკური შესწავლის 

დროს შემუშავებულ სქემას, რომელიც შეთანხმებული იქნება დამკვეთთან. შესაძლოა ცვლილებების შეტანა 

გეომეტრიული მახასიათებლებისა და ღირებულების გაუმჯობესებისა და ოპტიმალიზაციისთვის, იქ სადაც 

პრაქტიკულად და საჭიროდ ჩაითვლება. 

გზის დეტალურმა პროფილმა უნდა ასახოს ახალი საფარის სტრუქტურა, გზის ვაკისი და საფუძველი. გზის 

განივი კვეთი შესატყვისობაში უნდა იყოს მიღებულ საპროექტო სტანდარტებთან. გეომეტრიული პროექტი 

ასევე უნდა მოიცავდეს გზაჯვარედინებისა და სატრანსპორტო კვანძების პროექტებს. გათვალისწინებული 

უნდა იყოს ფეხით გადასასვლელი ხიდების ის რაოდენობა, რაც უზრუნველყოფს მოსახლეობის უსაფრთხო 

გადაადგილებას. გარდა ამისა, მაგისტრალის გარკვეულ ადგილებზე, საზოგადოებრივი ტრანსპორტის 

უსაფრთხო გაჩერებისათვის ოპტიმალურად შერჩეული რაოდენობით გათვალისწინებული უნდა იყოს ე.წ. 

„ჯიბეები“, მგზავრთა მოსაცდელი ჯიხურებით; 

 

2.2   განმარტებითი ბარათი (უნდა შეიცავდეს: ობიექტის არსებული მდგომარეობის დეტალურ აღწერას, 

არსებული გზების ძირითად მაჩვენებლებს, რომლებიც ასახავენ გზის არსებულ პარამეტრებს  და მის 

მდგომარეობას, გზის და ხელოვნური ნაგებობების აღწერას, საპროექტო გადაწყვეტილებებს, არსებულ გზაზე 

ავტოტრანსპორტის მოძრაობის ინტესივობის მონაცემებს, საპროექტო სატრანსპორტო კვანძების 

ადგილმდებარეობის და ფორმის დასაბუთებას, შესასრულებელ სამუშაოთა აღწერას და სხვა); 

2.3 სავალი ნაწილის და ტროტუარის სამოსის კონსტრუქციის ტიპების შერჩევა საანგარიშო ღერძული 

დატვირთვების და მოძრაობის სავარაუდო ინტენსივობის გათვალისწინებით. კაპიტალური ტიპის 

ასფალტო/ბეტონის საგზაო სამოსი დრეკადობის მოდულით არანაკლებ 220 მპა. (შესაძლებელია ცვლილების 

შეტანა არგუმენტირებული დასაბუთების შემთხვევაში, დამკვეთთან შეთანხმებით); 

2.4  სიტუაციური გეგმები (რეპერების კოორდინატების მითითება); 

2.5  სქემატური ნახაზები (საჭიროების მიხედვით); 

2.6 განივი პროფილები, გადაღებული ყოველ 10 მ-ში (მკვეთრ მოსახვევებში - ყოველ 5 მ-ში) და 

მახასიათებელ წერტილებში უნდა შეიცავდეს: საპროექტო, მიწის და მუშა ნიშნულებს, მანძილებს 

მახასიათებელ წერტილებს შორის, განივი ქანობების გრაფიკულ ასახვას რიცხობრივ მაჩვენებელთან ერთად, 

მიმდებარე სიტუაციას. დატანილი უნდა იყოს საპროექტო და არსებული ხელოვნური ნაგებობების 

პარამეტრები; 

2.7  გრძივი პროფილები გზის ღერძის გასწვრივ, უნდა შეიცავდეს: საპროექტო (წითელ), მიწის (შავ) და 

მუშა ნიშნულებს, პიკეტაჟს და მანძილებს მახასიათებელ წერტილებს შორის, გრძივი ქანობების, ვერტიკალური 

და ჰორიზონტალური მრუდების გრაფიკულ ასახვას რიცხობრივ მაჩვენებელთან ერთად, დატანილი უნდა 

იყოს საპროექტო და არსებული ხელოვნური ნაგებობების პარამეტრები; 

2.8  საჭიროების შემთხვევაში მოსაწყობი კომუნიკაციების  (მ.შ. სანიაღვრე და კანალიზაცია, ასევე 

განათების ქსელი) და ხელოვნური ნაგებობის (მილები, საყრდენი კედლები, პარაპეტები და ა.შ.) მუშა ნახაზები 

(გეგმები,ჭრილები, დეტალები, სპეციფიკები და სხვა) და ანგარიშები; 

2.9  ცხრილები და უწყისები. მათ შორის: 

2.9.1  საპიკეტო უწყისები; 

2.9.2  მოხვევის კუთხეების, სწორებისა და მრუდების უწყისი, რეპერების დამაგრების უწყისი, მრუდებზე 

ვირაჟების დაკვალვის უწყისი; 

2.9.3  კრებსითი უწყისები მასალების, საგზაო სამოსის ფართების, საკომუნიკაციო ჭების, მეორადი შესაძლო 

გამოსაყენებელი მასალა-ნაკეთობების, ელექტროგადამცემი ხაზების, წყალსადენების, კავშირგაბმულობის 

გადატანის და სხვა უწყისები, სადაც გარკვევით უნდა იყოს ასახული თითოეული სამუშაოს ზუსტი მოცულობა 

(მათი არსებობის შესაბამისად). 

2.10 უსაფრთხო მოძრაობის ორგანიზაციის პროექტის შედგენა (საგზაო ნიშნები, ჰორიზონტალური და 

ვერტიკალური მონიშვნა, მოძრაობის ორგანიზების ტექნიკური საშუალებების ჩვენებით და სხვა);  

2.11   შესასრულებელი სამშენებლო სამუშაოების ეტაპებად დაყოფა; 

2.12  მშენებლობის სახარჯთაღრიცხვო დოკუმენტაციის შედგენა საბაზრო და რესურსული ფასებით, ასევე 

გამარტივებული ვერსიით (დამკვეთის მიერ მოცემული ფორმით); 

2.13 მშენებლობის ორგანიზაცია (მ.შ. სამუშაოთა შესრულების ტექნოლოგიური სქემები, კალენდარული 

გრაფიკები, მანქანა-მექანიზმების ჩამონათვალი, შრომის უსაფრთხოების ღონისძიებები და სხვა); 

 

2.14 მშენებლობის პერიოდში ტრანსპორტის მოძრაობის ორგანიზაციის სქემის მომზადება და შეთანხმება 

შესაბამის სამსახურებთან; 

 

2.15  სრული საპროექტო დოკუმენტაციის დაკომპლექტება და წარმოდგენა ელექტრონული ვერსიისა 

(ნახაზები - DWG  და PDF ფორმატში, უწყისები და ხარჯთაღრიცხვა - Excel-ის ფორმატში, ფონტით - “sylfaen”, 

ხოლო ლათინური სიმბოლოები -„Calibri”-ით) და ნაბეჭდი სახით,  4 (ოთხ) ეგზემპლიარად; 

 

2.16   ნახაზები წარმოდგენილი უნდა იქნას იოლად აღქმადი მასშტაბის მიხედვით. 

 

3. სხვა მოთხოვნები: 

3.1    საპროექტო-სახარჯთაღრიცხვო დოკუმენტაციაში გათვალისწინებული უნდა იყოს სამუშაოთა 

ეტაპობრივი შესრულება. მათ შორის ცალკე ნაწილებად უნდა იყოს წარმოდგენილი სატრანსპორტო კვანძების 

და გადასასვლელი ხიდების პროექტები; 

3.2   გზის სამოსის ტიპების, აგრეთვე სატრანსპორტო კვანძების და ხელოვნური ნაგებობების მოწყობის 

საპროექტო გადაწყვეტის და სხვა საკითხების შეთანხმება დამკვეთ ორგანიზაციასთან; 

3.3 ფეხით მოსიარულეთა გადასასვლელების და შეზღუდული შესაძლებლობის მქონე პირთა უსაფრთხო 

გადაადგილების მიზნით პროექტში გათვალისწინებული უნდა იქნას საგზაო კუთვნილების კომპონენტები 

(ზღუდარები, მიმართულების მაჩვენებლები და საინფორმაციო საგზაო ნიშნები, ფეხით მოსიარულეთა 

გადასასვლელების უსაფრთხოების კუნძულები და სხვა მსგავსი ატრიბუტები);  

3.4 საპროექტო გზისთვის მიმწოდებელმა უნდა შეადგინოს გარემოს დაცვის გეგმა და წარმოადგინოს 

განმარტებითი ბარათის შემადგენელი ნაწილის სახით; 

3.5 ტექნიკური დავალებით გაუთვალისწინებელი გარემოების საპროექტო დოკუმენტაციაში შეტანა ან 

შემდგომში საჭირო ცვლილებების განხორციელება დამკვეთთან შეთანხმებით; 

3.6 სამუშაოების წარმოების პროცესში არქეოლოგიური ობიექტის აღმოჩენის შემთხვევაში, მიმწოდებელი 

ვალდებულია დაუყონებლივ აცნობოს დამკვეთს და იმოქმედოს მოქმედი კანონმდებლობის მიხედვით.  

 

2.2  გამოცდილება. 

2.2.1  პრეტენდენტს 2010 წლის 1 იანვრიდან უნდა გააჩნდეს 500 000 ლარის, მათ შორის ერთ ობიექტზე 

- არანაკლებ 200000 ლარის ღირებულების ანალოგიური მომსახურების (საერთაშორისო 

მნიშვნელობის საავტომობილო გზების და ორდონიანი სატრანსპორტო კვანძების მშენებლობის ან/და 

რეკონსტრუქციის საპროექტო დოკუმენტაციის შედგენა) გამოცდილება (წარმოდგენილ იქნას 

დამადასტურებელი დოკუმენტაცია – ხელშეკრულებ(ები)ა და ამ ხელშეკრულებ(ებ)ის შესრულების 

დამადასტურებელი დოკუმენტ(ებ)ი (მიღება-ჩაბარების აქტი ან სხვა); (დანართი N3). 

 

2.2.2 პრეტენდენტს უნდა ჰყავდეს შესაბამისი სპეციალისტები, რომელთაც უნდა გააჩნდეთ 

ტენდერით გათვალისწინებული ანალოგიური სამუშაოების საპროექტო დოკუმენტაციის შედგენის 

სფეროში მუშაობის გამოცდილება (წარმოდგენილ იქნას ინფორმაცია)(დანართი N4). 

2.3 მომსახურების გაწევის პირობები და ვადები: 
2.3.1  მიწოდების  ვადა: ხელშეკრულების გაფორმებიდან 160 (სამოცი) კალენდარული დღე. 

2.3.2  მიმწოდებელმა ხელშეკრულების გაფორმებიდან 45 (ორმოცდახუთი) კალენდარული დღის 

ვადაში უნდა წარმოადგინოს საინჟინრო-გეოლოგიოური და ჰიდროგეოლოგიური დასკვნები, 

საპროექტო გზის ღერძის ოპტიმალური ვარიანტი შესაბამისი ტექნიკურ-ეკონომიკური ანალიზი და 

სქემატური ნახაზები; 

2.3.3  მიმწოდებლის მიერ წარმოდგენილი საპროექტო გადაწყვეტები და სქემატური ნახაზები 

შემსყიდველმა არაუგვიანეს 10 (ათი) კალენდარული დღისა უნდა შეათანხმოს შესაბამის 

სამსახურებთან და აცნობოს მიმწოდებელს. წინააღმდეგ შემთხვევაში წარმოდგენილი დოკუმენტაცია 

ჩაითვლება შეთანხმებულად და მიმწოდებელი გააგრძელებს მუშა პროექტის შედგენას; 

2.3.5  შემსყიდველი უფლებამოსილია მოწოდებული საპროექტო დოკუმენტაცია ექსპერტიზისათვის 

წარუდგინოს შემსყიდველის მიერ შერჩეულ საექსპერტო ორგანიზაციას (ექსპერტიზის ღირებულების 

ანაზღაურებას უზრუნველყოფს შემსყიდველი), იმ შემთხვევაში, თუ შემსყიდველი მოწოდებულ 

დოკუმენტაციას წარუდგენს საექსპერტო ორგანიზაციას, მაშინ მიღება-ჩაბარების აქტი გაფორმდება 

ექსპერტიზის დადებითი დასკვნის მიღების შემდეგ; 

2.3.6  შემსყიდველი ვალდებულია აცნობოს მიმწოდებელს საპროექტო დოკუმენტაციაში რაიმე წუნის 

(ხარვეზის) აღმოჩენის შესახებ, ხოლო მიმწოდებელი ვალდებულია შენიშვნების გაცნობიდან 

არაუგვიანეს 5 (ხუთი) სამუშაო დღის ვადაში საკუთარი ხარჯებით აღმოფხვრას საპროექტო 

დოკუმენტაციაში აღმოჩენილი წუნი. 

2.3.7  საპროექტო  დოკუმენტაციის  მიწოდების  ადგილი:  ქ. თბილისი, ჟ.შარტავას ქ. N7,  ქალაქ 

თბილისის მუნიციპალიტეტის  მერიის კეთილმოწყობის საქალაქო სამსახური. 

 

2.4. პრეტენდენტის მიერ ერთიან ელექტრონულ სისტემაში ასატვირთი მონაცემები: 

2.4.1 მომსახურების ხარჯთაღრიცხვა  დანართი №1–ის მიხედვით, (სრულყოფილი ხარჯთაღრიცხვის  

წარმოდგენა სავალდებულოა, წინააღმდეგ შემთხვევაში პრეტენდენტი ექვემდებარება 

დისკვალიფიკაციას); 

2.4.2 ინფორმაცია პრეტენდენტის გამოცდილების შესახებ დანართი №3–ის შესაბამისად;  

2.4.3 ინფორმაცია საპროექტო ორგანიზაციის პერსონალის კვალიფიკაციის შესახებ დანართი N4-ის  

შესაბამისად; 

3.ხელშეკრულება                             პროექტი 
სახელმწიფო შესყიდვის შესახებ ¹ 

 

ხელშეკრულების პირობების საბოლოო ვარიანტი შეიძლება დაზუსტდეს (გარდა ხელშეკრულების 

მე-7 მუხლისა) და დაიხვეწოს ტენდერში გამარჯვებულ პრეტენდენთთან ხელშეკრულების 

გაფორმების პროცესში. 

 

              ქ. თბილისი                                                                                      --------2015 წელი 

1.  ხელშეკრულების დამდები მხარეები 

    ერთის მხრივ ქალაქ თბილისის მუნიციპალიტეტის მერია (შემდგომში _ შემსყიდველი), 

წარმოდგენილი ------------ სახით და მეორეს მხრივ ------------  (“შემდგომში მიმწოდებელი”), 

წარმოდგენილი------------სახით, საქართველოში მოქმედი კანონმდებლობის შესაბამისად და მათი 

გათვალისწინებით, შეთანხმდნენ სახელმწიფო  შესყიდვის შესახებ ხელშეკრულების პირობებზე 

და სახელმწიფო შესყიდვის შესახებ ხელშეკრულების დადების თაობაზე.  

 

2.ხელშეკრულების (შესყიდვის) ობიექტი, შესყიდვის საშუალება, 

ხელშეკრულების  ღირებულება და ხელშეკრულების მოქმედების ვადა 

2.1 ხელშეკრულების (შესყიდვის) ობიექტია: ქ. თბილისში, კახეთის გზატკეცილზე, აეროპორტის 

კვანძიდან ლოჭინის ხიდამდე საავტომობილო გზის რეკონსტრუქციის საპროექტო დოკუმენტაციის  

შედგენის მომსახურების სახელმწიფო შესყიდვა, რომლის პირობებიც განსაზღვრულია ხელშკრულების 

დანართით (ტექნიკური დავალება და ხარჯთაღრიცხვა), რომელიც თან ერთვის ხელშეკრულებას და 

წარმოადგენს მის განუყოფელ ნაწილს.   

2.2 შესყიდვის საშუალება -  ელექტრონული ტენდერი. 

2.3 ელექტრონული ტენდერის განცხადების ნომერი ------------ 

2.4 ხელშეკრულების ღირებულება შეადგენს ------------ ლარს, ყველა გადასახადის ჩათვლით.  

2.5 კლასიფიკატორის კოდი - 71320000 - საინჟინრო-საპროექტო მომსახურება; 

2.6 ხელშეკრულება ძალაშია  ხელშეკრულების გაფორმებიდან ---- მდე/ ჩათვლით. 

 

3. მომსახურების გაწევის პირობები და ვადები 

3.1 საპროექტო დოკუმენტაციის მიწოდების  ვადა - ხელშეკრულების გაფორმებიდან 160 (ასსამოცი) 

კალენდარული დღე.  

3.2 პროექტი წარმოდგენილი უნდა იყოს ხელშეკრულების დანართის შესაბამისად რომელიც 

წარმოადგენს ხელშეკრულების განუყოფელ ნაწილს. 

3.3  მიმწოდებელმა ხელშეკრულების გაფორმებიდან 45 (ორმოცდახუთი) კალენდარული დღის ვადაში 

უნდა წარმოადგინოს საინჟინრო-გეოლოგიოური და ჰიდროგეოლოგიური დასკვნები, საპროექტო 

გზის ღერძის ოპტიმალური ვარიანტი შესაბამისი ტექნიკურ-ეკონომიკური ანალიზი და სქემატური 

ნახაზები; 

2.4 მიმწოდებლის მიერ წარმოდგენილი საპროექტო გადაწყვეტები და სქემატური ნახაზები 

შემსყიდველმა არაუგვიანეს 10 (ათი) კალენდარული დღისა უნდა შეათანხმოს შესაბამის 

სამსახურებთან და აცნობოს მიმწოდებელს. წინააღმდეგ შემთხვევაში წარმოდგენილი დოკუმენტაცია 

ჩაითვლება შეთანხმებულად და მიმწოდებელი გააგრძელებს მუშა პროექტის შედგენას; 

3.5  საპროექტო  დოკუმენტაციის  მიწოდების  ადგილი:  ქ. თბილისი, ჟ.შარტავას ქ. N7,  ქალაქ 

თბილისის მუნიციპალიტეტის  მერიის კეთილმოწყობის საქალაქო სამსახური. 

 

                                                          4. გასაწევი მომსახურების ხარისხი 

4.1 მიმწოდებელი იღებს ვალდებულებას, რომ გაწეული მომსახურების ხარისხი უპასუხებს 

ხელშეკრულებით გათვალისწინებულ პირობებს და დააკმაყოფილებს შემსყიდველის მოთხოვნებს. 

https://tenders.procurement.gov.ge/public/?lang=ge

4.2  შემსყიდველი უფლებამოსილია მოწოდებული დოკუმენტაცია ექსპერტიზისათვის წარუდგინოს 

შემსყიდველის მიერ შერჩეულ საექსპერტო ორგანიზაციას (ექსპერტიზის ღირებულების ანაზღაურებას 

უზრუნველყოფს შემსყიდველი). 

4.3 შემსყიდველი ვალდებულია აცნობოს მიმწოდებელს საპროექტო დოკუმენტაციაში რაიმე წუნის 

(ხარვეზის) აღმოჩენის შესახებ, ხოლო მიმწოდებელი ვალდებულია შენიშვნის გაცნობიდან 

არაუგვიანეს 5 სამუშაო დღის ვადაში საკუთარი ხარჯებით აღმოფხვრას საპროექტო დოკუმენტაციაში 

აღმოჩენილი წუნი. 

4.4 მიმწოდებელი ვალდებულია შეტყობინების მიღებისთანავე განახორციელოს უხარისხოდ 

შესრულებული მომსახურების ან მისი ნაწილის გამოსწორება შემსყიდველის მხრიდან რაიმე 

დამატებითი დანახარჯების გაწევის გარეშე.  

 

5. ხელშეკრულების შესრულების კონტროლი (ინსპექტირება) 

 

5.1 ხელშეკრულებით ნაკისრი ვალდებულებების შესრულების კონტროლს ნებისმიერ ეტაპზე 

ახორციელებს შემსყიდველი. 

5.2 მიმწოდებლის მიერ ხელშეკრულებით ნაკისრი ვალდებულებების შესრულების კონტროლს 

შემსყიდველის მხრიდან განახორციელებენ ქალაქ თბილისის მუნიციპალიტეტის მერიის 

კეთილმოწყობის საქალაქო სამსახურის  თანამშრომლები ან/და სამსახურის მიერ განსაზღვრული 

უფლებამოსილი პირ(ებ)ი. 

5.3 მიმწოდებელი ვალდებულია საკუთარი რესურსებით უზრუნველყოს შემსყიდველი 

კონტროლის (ინსპექტირების) ჩატარებისათვის აუცილებელი პერსონალით, ტექნიკური 

საშუალებებით და სხვა სამუშაო პირობებით. იმ შემთხვევაში, თუ შემსყიდველი კონტროლის 

(ინსპექტირების) მიზნით გამოიყენებს საკუთარ ან მოწვეულ პერსონალს, მის შრომის 

ანაზღაურებას უზრუნველყოფს თვით შემსყიდველი. 

5.4  მიმწოდებელი ვალდებულია საკუთარი ხარჯებით უზრუნველყოს კონტროლის (ინსპექტირების) 

შედეგად გამოვლენილი ყველა ხარვეზის ან ნაკლის აღმოფხვრა. 

 

6. შესყიდვის ობიექტის მიღება-ჩაბარების წესი 
 

6.1 შესყიდვის ობიექტი ჩაითვლება მიღებულად მხოლოდ მიღება-ჩაბარების აქტის გაფორმების 

შემდეგ. 

6.2 იმ შემთხვევაში, თუ შემსყიდველი მოწოდებულ დოკუმენტაციას წარუდგენს საექსპერტო 

ორგანიზაციას, მაშინ მიღება-ჩაბარების აქტი გაფორმდება ექსპერტიზის დადებითი დასკვნის მიღების 

შემდეგ. 

6.3 ხელშეკრულების შესრულების კონტროლზე, ტექნიკურ ზედამხედველობაზე და 

ხელშეკრულებით გათვალისწინებული მიღება-ჩაბარების აქტების გაფორმებაზე პასუხისმგებელ 

პირებს წარმოადგენენ წინარე ხელშეკრულების მე-5 მუხლის 5.2 პუნქტში მითითებული პირები. 

6.4 შესყიდვის ობიექტის (მისი ნაწილის, ეტაპის) მიღების და/ან საბოლოო შემოწმების შედეგად 

გამოვლენილი დეფექტის ან ნაკლის აღმოფხვრას საკუთარი ხარჯებით უზრუნველყოფს 

მიმწოდებელი. 

6.5 მიღება-ჩაბარების აქტების გაფორმების პარალელურად, მიმწოდებელი ვალდებულია 

წარმოუდგინოს შემსყიდველს შესაბამისი საგადასახადო დოკუმენტაცია (მოქმედი 

კანონმდებლობის შესაბამისად).   

 

7. ანგარიშსწორება და ანგარიშსწორების ვალუტა 
 

7.1 ანგარიშსწორება მოხდება უნაღდო ანგარიშსწორებით ლარში.  

7.2 ანგარიშსწორება მოხდება  2015-2016 წ. წ. თბილისის ბიუჯეტის სახსრებით (2015 წელს 

სახელშეკრულებო ღირებულების 70%, 2016 წელს სახელშეკრულებო ღირებულების 30%), 

ეტაპობრივად, მიღება–ჩაბარების აქტის გაფორმებიდან 10 (ათი) კალენდარული დღის ვადაში.  

7.3 ხელშეკრულების 9.2 და 9.3 პუნქტების დარღვევის შემთხვევაში მიმწოდებელზე დაკისრებული 

ჯარიმის (პირგასამტეხლოს) ანაზღაურებამდე შემსყიდველი უფლებამოსილია უარი თქვას 

ანგარიშსწორებაზე. ამ შემთხვევაში ანგარიშსწორება განხორციელდება მიმწოდებლის მიერ შესაბამის 

ანგარიშზე ჯარიმის (პირგასამტეხლოს) გადახდის შემდეგ. 

7.4 წინასწარი ანგარიშსწორების (ავანსი) გამოყენება შესაძლებელია საავანსო თანხის იდენტური 

ოდენობის, უპირობო, გამოუთხოვადი საბანკო გარანტიის წარმოდგენის შემთხვევაში (რომლის 

მოქმედების ვადა არანაკლებ 30 (ოცდაათი) კალენდარული დღით უნდა აღემატებოდეს სამუშოების 

დასრულების ვადას) ხელშეკრულების საერთო ღირებულების არაუმეტეს 40%-ის ოდენობით. 

7.5 წინასწარი გადახდის თანხების (ავანსი) დაკავება განხორციელდება ქალაქ თბილისის 

მუნიციპალიტეტის მერის 2014 წლის 4 სექტემბრის №508 ბრძანების შესაბამისად - „ქ. თბილისის 

მუნიციპალიტეტის ბიუჯეტით განსაზღვრული ასიგნებებიდან ფაქტობრივი ხარჯების გაწევამდე 

ხელშეკრულებით გათვალისწინებული წინასწარ გადახდილი სახსრების დამოწმების შესახებ“. 

7.6  უპირობო, გამოუთხოვადი წინასწარი ანგარიშსწორების (საავანსო) გარანტია წარმოდგენილი უნდა 

იქნას საქართველოს ეროვნული ბანკის მიერ ლიცენზირებული საბანკო დაწესებულებიდან ან სსიპ 

„საქართველოს დაზღვევის სახელმწიფო ზედამხედველობის სამსახურის" მიერ ლიცენზირებული 

სადაზღვევო კომპანიიდან (გარდა იმ სადაზღვევო კომპანიებისა, რომელთაც  სახელმწიფო 
შესყიდვების პროცედურებით განსაზღვრულ გარანტიებთან დაკავშირებით ქ. თბილისის 
მუნიციპალიტეტის მერიასთან მიმდინარე პერიოდისათვის უფიქსირდებათ ვადაგადაცილებული 
ვალდებულებები და სასამართლო დავები), ეროვნულ ვალუტაში - ლარში. ასევე,წინასწარი 

ანგარიშსწორების (საავანსო) გარანტიის წარმოდგენა დასაშვებია „ეკონომიკური თანამშრომლობისა და 

განვითარების ორგანიზაციის" (OECD) წევრი ქვეყნების შესაბამისი ორგანოების მიერ 

ლიცენზირებული საბანკო დაწესებულებიდან, როგორც ეროვნულ ვალუტაში (ლარი), ისე უცხოურ 

ვალუტაში - ა.შ.შ დოლარში ან/და ევროში. OECD-ს წევრი ქვეყნების საბანკო დაწესებულებების მიერ 

გაცემული საბანკო გარანტიის დოკუმენტის ვალიდურობა დადასტურებული უნდა იქნას 

საქართველოს ეროვნული ბანკის მიერ ან/და წარმოდგენილი უნდა იქნას საქართველოს ეროვნული 

ბანკის მიერ ლიცენზირებული საბანკო დაწესებულების ავიზირება. იმ შემთხვევაში თუკი, წინასწარი 

ანგარიშსწორების (საავანსო) გარანტია წარმოდგენილი იქნება უცხოურ ვალუტაში და სავალუტო 

კურსის ცვლილება (ლარის გამყარება) გამოიწვევს ხელშეკრულებით პირობების მიხედვით გაცემული 

და დაუდასტურებელი (გამოუქვითავი) საავანსო თანხის შემცირებას, მიმწოდებელი ვალდებული 

იქნება გაზარდოს წინასწარი ანგარიშსწორების გარანტიის ღირებულება და წარუდგინოს იგი 

შემსყიდველს ყოველი ასეთი შემთხვევის დადგომიდან არაუგვიანს 10 სამუშაო დღის ვადაში. 

აღნიშნულ ვადაში შესაბამისი ღირებულების საბანკო გარანტიის წარმოუდგენლობის შემთხვევაში, 

შემსყიდველი იტოვებს უფლებას ცალმხრივად შეწყვიტოს ხელშეკრულება. საბანკო გარანტიები და 

მასთან დაკავშირებული დოკუმენტაცია წარმოდგენილი უნდა იქნას ქართულ ენაზე (დოკუმენტების 

ან/და ინფორმაციის უცხოურ ენაზე წარდგენის შემთხვევაში მათ უნდა დაერთოს ნოტარიულად 

დამოწმებული ქართული თარგმანი). 

 

8.ხელშეკრულების შესრულების გარანტია 

8.1 იმისათვის, რომ თავიდან იქნას აცილებული რისკი, წარმოქმნილი მიმწოდებლის მიერ 

სახელმწიფო შესყიდვის შესახებ ხელშეკრულების შეუსრულებლობის გამო, გამოიყენება 

გარანტირების მექანიზმის შემდეგი სახე _ უპირობო, გამოუთხოვადი საბანკო გარანტია, 

ხელშეკრულების საერთო ღირებულების 5%-ის (ან 10%)-ის ოდენობით. 

8.2 მიმწოდებელს მისი წერილობითი მოთხოვნის საფუძველზე ხელშეკრულების შესრულების 

უზრუნველსაყოფად გაცემული საბანკო გარანტია, ხელშეკრულებით გათვალისწინებული 

ვალდებულებების სრული და ჯეროვანი შესრულების შემთხვევაში, დაუბრუნდება მხარეთა 

შორის შესყიდვის ობიექტის საბოლოო მიღება-ჩაბარების აქტის გაფორმების შემდეგ. 

8.3 მიმწოდებლისაგან დამოუკიდებელი მიზეზების გამო ხელშეკრულების შეწყვეტის შემთხვევაში 

შემსყიდველი ორგანიზაცია ვალდებულია მიმწოდებლის მოთხოვნისთანავე დაუბრუნოს მას 

ხელშეკრულების შესრულების უზრუნველყოფის გარანტია. 

შენიშვნა: უპირობო, გამოუთხოვადი ხელშეკრულების შესრულების გარანტია წარმოდგენილი უნდა 
იქნას საქართველოს ეროვნული ბანკის მიერ ლიცენზირებული საბანკო დაწესებულებიდან ან სსიპ 
„საქართველოს დაზღვევის სახელმწიფო ზედამხედველობის სამსახურის" მიერ ლიცენზირებული 
სადაზღვევო კომპანიიდან (გარდა იმ სადაზღვევო კომპანიებისა, რომელთაც  სახელმწიფო 
შესყიდვების პროცედურებით განსაზღვრულ გარანტიებთან დაკავშირებით ქ. თბილისის 
მუნიციპალიტეტის მერიასთან მიმდინარე პერიოდისათვის უფიქსირდებათ ვადაგადაცილებული 
ვალდებულებები და სასამართლო დავები), ეროვნულ ვალუტაში - ლარში. ასევე,  ხელშეკრულების 
შესრულების გარანტიის წარმოდგენა დასაშვებია „ეკონომიკური თანამშრომლობისა და განვითარების 
ორგანიზაციის" (OECD) წევრი ქვეყნების შესაბამისი ორგანოების მიერ ლიცენზირებული საბანკო 
დაწესებულებიდან, როგორც ეროვნულ ვალუტაში (ლარი), ისე უცხოურ ვალუტაში - ა.შ.შ დოლარში 
ან/და ევროში. OECD-ს წევრი ქვეყნების საბანკო დაწესებულებების მიერ გაცემული საბანკო გარანტიის 
დოკუმენტის ვალიდურობა დადასტურებული უნდა იქნას საქართველოს ეროვნული ბანკის მიერ 
ან/და წარმოდგენილი უნდა იქნას საქართველოს ეროვნული ბანკის მიერ ლიცენზირებული საბანკო 

დაწესებულების ავიზირება. იმ შემთხვევაში თუკი, ხელშეკრულების უზრუნველყოფის გარანტია 
წარმოდგენილი იქნება უცხოურ ვალუტაში და სავალუტო კურსის ცვლილება (ლარის გამყარება) 
გამოიწვევს ხელშეკრულების მთლიანი ღირებულების შესაბამის პროცენტულ ოდენობასთან 
მიმართებით  საბანკო გარანტიის ღირებულების ეროვნულ ვალუტაში (ლარში) შემცირებას, 
მიმწოდებელი ვალდებული იქნება გაზარდოს ხელშეკრულების უზრუნველყოფის გარანტიის 
ღირებულება და წარუდგინოს იგი შემსყიდველს ყოველი ასეთი შემთხვევის დადგომიდან არაუგვიანს 
10 სამუშაო დღის ვადაში. აღნიშნულ ვადაში შესაბამისი ღირებულების საბანკო გარანტიის 
წარმოუდგენლობის შემთხვევაში, შემსყიდველი იტოვებს უფლებას ცალმხრივად შეწყვიტოს 
ხელშეკრულება. საბანკო გარანტიები და მასთან დაკავშირებული დოკუმენტაცია წარმოდგენილი 
უნდა იქნას ქართულ ენაზე (დოკუმენტების ან/და ინფორმაციის უცხოურ ენაზე წარდგენის 
შემთხვევაში მათ უნდა დაერთოს ნოტარიულად დამოწმებული ქართული თარგმანი). 

 

9. ხელშეკრულების პირობების შეუსრულებლობა 

(საჯარიმო სანქციები, ფორმა, ოდენობა, და გადახდის ვადები) 
 

9.1 ფორს-მაჟორული პირობების გარდა, ხელშეკრულების დამდები მხარეების მიერ 

ხელშეკრულების პირობების შეუსრულებლობის, არაჯეროვნად შესრულების  ან/და დაგვიანებით 

შესრულების შემთხვევაში გამოიყენება საჯარიმო სანქციები. 

9.2 მიწოდების ვადის დარღვევის შემთხვევაში მიმწოდებელს დაეკისრება  პირგასამტეხლო  

ხელშეკრულების ღირებულების  0,1 %-ის ოდენობით ყოველ ვადაგადაცილებულ დღეზე. 

9.3 ხელშეკრულების 3.3  და  4.3 პუნქტებით გათვალისწინერბული  ვადების დარღვევის შემთხვევაში 

მიმწოდებელს დაეკისრება საჯარიმო სანქცია, ხელშეკრულების ღირებულების 1%-ის ოდენობით; 

9.4 ხელშეკრულების შეწყვეტის შემთხვევაში მიმწოდებელს ხელშეკრულების შესრულების 

უზრუნველყოფის საბანკო  გარანტია ჩამოერთმევა სრულად შემსყიდველის სასარგებლოდ; 

9.5 საჯარიმო სანქციით დაკისრებული თანხა გადახდილ უნდა იქნას მხარისთვის აღნიშნულის 

თაობაზე გადაწყვეტილების (წერილი ჯარიმის დაკისრების თაობაზე) გაცნობიდან არაუგვიანეს 

1 თვის ვადაში. 

9.6 ხელშეკრულების 7.2 პუნქტის მოთხოვნის დარღვევის შემთხვევაში შემსყიდველს დაეკისრება 

პირგასამტეხლო ჩასარიცხი თანხის 0,1 %-ის ოდენობით, ყოველ ვადაგადაცილებულ დღეზე. 

9.7 საჯარიმო სანქციების გადახდა არ ათავისუფლებს ხელშეკრულების მხარეებს ძირითადი 

ვალდებულებების შესრულებისგან. 

 

10.ხელშეკრულების შეწყვეტა 

 

10.1 ხელშეკრულების დამდები ერთ-ერთი მხარის მიერ ხელშეკრულების პირობების 

შეუსრულებლობის ან არაჯეროვნად შესრულებლის შემთხვევაში მეორე მხარეს შეუძლია მიიღოს 

გადაწყვეტილება ხელშეკრულების სრული ან მისი ცალკეული პირობის მოქმედების ცალმხრივად 

შეწყვეტის შესახებ.  

10.2 მიმწოდებელი ვალდებულია შეატყობინოს შემსყიდველს ცალმხრივად შეწყვეტის შესახებ 

მიღებული გადაწყვეტილება, მისი მიღების საფუძველი და ამოქმედების თარიღი, ხოლო 

შემსყიდველმა  აცნობოს მიმწოდებელს ცალმხრივად შეწყვეტის შესახებ მიღებული გადაწყვეტილება 

და ამოქმედების თარიღი. 

10.3 ხელშეკრულების შეწყვეტისას მხარეს შეუძლია მოითხოვოს ზიანის ანაზღაურება, რომელიც მას 

მიადგა მეორე მხარის მიერ ხელშეკრულებით ნაკისრი ვალდებულების შეუსრულებლობით. 

10.4 ხელშეკრულების ცალკეული პირობების მოქმედების შეწყვეტა არ ათავისუფლებს მხარეებს 

დანარჩენი ვალდებულებების შესრულებისაგან. 

10.5 შემსყიდველს შეუძლია მიიღოს გადაწყვეტილება ხელშეკრულების ცალმხრივად შეწყვეტის 

შესახებ, მათ შორის შემდეგ შემთხვევებში: 

ა) მიმწოდებლის მიერ ხელშეკრულებით ნაკისრი ვალდებულებების  ორჯერ დარღვევის 

შემთხვევაში; 

ბ) მიმწოდებლის მიერ მომსახურების საბოლოო ვადის 20 კალენდარულ დღეზე მეტი ვადით 

გადაცილების შემთხვევაში. 

გ) ხელშეკრულების 3.3 და 4.3 პუნქტებით გათვალისწინებული  ვადების დარღვევის შემთხვევაში. 

დ)მიმწოდებლის მიერ სავალუტო კურსის ცვლილებისას (ლარის გამყარება) უცხოურ ვალუტაში 

წარმოდგენილი ხელშეკრულების შესრულების გარანტიის და წინასწარი ანგარიშსწორების 

გარანტიის გაზრდილი ღირებულებით წარმოუდგენლობის შემთხვევაში; 

ე) თუ შემსყიდველისათვის ცნობილი გახდა, რომ მისგან დამოუკიდებელი მიზეზების გამო იგი ვერ 

უზრუნველყოფს ხელშეკრულებით ნაკისრი  ვალდებულებების შესრულებას; 

ვ) საქართველოს კანონმდებლობით გათვალისწინებულ სხვა შემთხვევებში. 

 

11. ფორს-მაჟორი 

 

11.1 ფორსმაჟორი - სტიქიური მოვლენები, გაფიცვები, საბოტაჟი ან სხვა საწარმოო არეულობა, 

სამოქალაქო მღელვარება, ომი, ბლოკადა, აჯანყება, მიწისძვრა, მეწყრების ჩამოწოლა, ეპიდემია, 

წყალდიდობა და სხვა მსგავსი მოვლენები, რომელიც არ ექვემდებარება მხარეთა კონტროლს და 

რომელთა თავიდან აცილებაც მათ მიერ შეუძლებელია. ფორსმაჟორად არ ითვლება მიმწოდებლის 

ფინანსური მდგომარეობის გაუარესება, თუ ეს ჩამოთვლილ მოვლენებთან არ არის დაკავშირებული. 

ამ დროს მხარეებს შორის ხელშეკრულების შესაბამისად გადასახდელ თანხაზე ფორსმაჟორის 

შემთხვევაში გათვალისწინებული შეღავათები არ ვრცელდება. 

11.2 ხელშეკრულების პირობების ან რომელიმე მათგანის მოქმედების შეჩერება ფორს-მაჟორული 

გარემოებების დადგომის გამო არ იქნება განხილული როგორც ხელშეკრულების პირობების 

შეუსრულებლობა ან დარღვევა და არ გამოიწვევს საჯარიმო სანქციების გამოყენებას და 

მიმწოდებლისათვის ხელშეკრულების შესრულების გარანტიის დაუბრუნებლობას. 

11.3 ფორს-მაჟორული გარემოებების დადგომის შემთხვევაში ხელშეკრულების დამდებმა მხარემ, 

რომლისთვისაც შეუძლებელი ხდება ნაკისრი ვალდებულებების შესრულება, დაუყოვნებლივ 

უნდა გაუგზავნოს მეორე მხარეს წერილობითი შეტყობინება ასეთი გარემოებების და მათი 

გამომწვევი მიზეზების შესახებ. თუ შეტყობინების გამგზავნი მხარე არ მიიღებს მეორე 

მხარისაგან წერილობით პასუხს, იგი თავისი შეხედულებისამებრ, მიზანშეწონილობისა და 

შესაძლებლობისდა მიხედვით აგრძელებს ხელშეკრულებით ნაკისრი ვალდებულებების 

შესრულებას და ცდილობს გამონახოს ვალდებულებების შესრულების ისეთი ალტერნატიული 

ხერხები, რომლებიც დამოუკიდებელნი იქნებიან ფორს-მაჟორული გარემოებების 

ზეგავლენისაგან. 

11.4 იმ შემთხვევაში თუ ფორს-მაჟორული გარემოებების დადგომის გამო, იცვლება 

ხელშეკრულებით გათვალისწინებული რომელიმე პირობა, აღნიშნული ცვლილება უნდა 

გაფორმდეს მხარეთა წერილობითი შეთანხმების სახით. 

12. ხელშეკრულებაში ცვლილებების შეტანა 

 

12.1 თუ რაიმე წინასწარ გაუთვალისწინებელი მიზეზების გამო წარმოიშობა ხელშეკრულების 

პირობების შეცვლის აუცილებლობა, ცვლილებების შეტანის ინიციატორი ვალდებულია 

შეატყობინოს მეორე მხარეს შესაბამისი ინფორმაცია. ამავე დროს შემსყიდველი არ არის 

ვალდებული წარუდგინოს მიმწოდებელს რაიმე მტკიცებულებანი იმ გარემოებებთან 

დაკავშირებით, რომლების გამოც წარმოიშვა ხელშეკრულების პირობების შეცვლის 

აუცილებლობა. 

12.2 ხელშეკრულების პირობების ნებისმიერი ცვლილება (მათ შორის მხარეთა შეთანხმებით 

ხელშეკრულების შეწყვეტა) უნდა გაფორმდეს წერილობით - მხარეთა შეთანხმების სახით და 

დანართის სახით უნდა დაერთოს ხელშეკრულებას. მხარეთა წერილობითი შეთანხმება 

ცვლილების თაობაზე, ჩაითვლება ხელშეკრულების განუყოფელ ნაწილად. 

 

 

13. უფლებების გადაცემა  

 

13.1 ხელშეკრულებით განსაზღვრული ვალდებეულებების მთლიანი ან ნაწილობრივი უფლება-

მოვალეობების გადაცემა ფორმდება მხარეთა წერილობითი შეთანხმებით (შემსყიდველი - 

მიმწოდებელი - მესამე პირი). 

 

 

14.ღირებულება 

 

14.1 მხარეთა შეთანხმებით დასაშვებია ხელშეკრულების საერთო ღირებულების შეცვლა. 

14.2 ხელშეკრულების ღირებულების პარამეტრების (ერთეულის ფასის) შეცვლა დაუშვებელია, თუ ამ 

ცვლილების შედეგად იზრდება ჯამური ღირებულება ან უარესდება ხელშეკრულების პირობები 

შემსყიდველი ორგანიზაციისთვის, გარდა საქართველოს სამოქალაქო კოდექსის 398-ე მუხლით 

დადგენილი შემთხვევებისა. 

14.3 საქართველოს სამოქალაქო კოდექსის 398-ე მუხლით გათვალისწინებული პირობების დადგომის 

შემთხვევაში, დაუშვებელია სახელმწიფო შესყიდვის შესახებ ხელშეკრულების ჯამური 

ღირებულების 10%-ზე მეტი ოდენობის გაზრდა. 

14.4 ხელშეკრულების ღირებულების შეცვლა ფორმდება მხარეთა წერილობითი შეთანხმების სახით.  

 

15. ურთიერთობა ხელშეკრულების დამდებ მხარეებს შორის 

 

15.1 ნებისმიერი ოფიციალური ურთიერთობა ხელშეკრულების დამდებ მხარეებს შორის უნდა 

ატარებდეს წერილობით ფორმას. წერილობითი შეტყობინება, რომელსაც ერთი მხარე 

ხელშეკრულების შესაბამისად უგზავნის მეორე მხარეს, იგზავნება საფოსტო გზავნილის სახით. 

ოპერატიული კავშირის დამყარების მიზნით დასაშვებია შეტყობინების მეორე მხარისათვის 

მიწოდება ტელეფონის, ელექტრონული ფოსტის ან ფაქსის გაგზავნის გზით იმ პირობით, რომ 

შეტყობინების ორიგინალი შემდგომში წარედგინება მეორე მხარეს უშუალოდ ან 

ხელშეკრულებაში მითითებულ მისამართზე საფოსტო გზავნილის გაგზავნის მეშვეობით. 

15.2 ტელეფონით, ელექტრონული ფოსტით ან/და ფაქსით ურთიერთობისათვის გამოყენებულ 

იქნება: 

 ა) მიმწოდებლის შემდეგი რეკვიზიტები:  ტელეფონის ნომერი ------------ საკონტ. პირი ბ/ქ-ნ ----------,  

ელექტრონული ფოსტა: ------------; ფაქსი (არსებობის შემთხვევაში): ------; 

ბ) შემსყიდველის შემდეგი რეკვიზიტები: ტელეფონის ნომერი 577 788 968 ,საკონტ. პირი ბ-ნი მალხაზ 

ბაღანაშვილი,  ელექტრონული ფოსტა: ketilmotskoba@tbilisi.gov.ge.; 

15.3  ხელშეკრულებაში მონაწილე ორივე მხარე ვალდებულია, ხელშეკრულების მოქმედების 

პერიოდში საკონტაქტო პირ(ებ)ის ან ინფორმაციის ცვლილება წერილობითი სახით აცნობოს მეორე 

მხარეს.  

15.4  შეტყობინება შედის ძალაში ადრესატის მიერ მისი მიღების დღეს.  

      

16. სადაო საკითხების გადაწყვეტა 

 

16.1 ხელშეკრულების დამდები მხარეები თანხმდებიან მასზედ, რომ  ხელშეკრულების ან მასთან 

დაკავშირებული საკითხების ირგვლივ  მათ შორის წარმოქმნილი ნებისმიერი დავა 

შესაძლებელია გადაწყდეს მხარეთა შეთანხმებით. 

16.2 თუ ასეთი მოლაპარაკების დაწყებიდან 30 (ოცდაათი) დღის განმავლობაში შემსყიდველი 

და მიმწოდებელი ვერ შესძლებენ სადაო საკითხების თაობაზე შეთანხმებას, ნებისმიერ მხრეს 

დავის გადაწყვეტის მიზნით შეუძლია დადგენილი წესით მიმართოს საქართველოს 

სასამართლოს 

16.3 ინტელექტუალურ საკუთრებასთან დაკავშირებული უფლებებით გათვალისწინებული 

ვალდებულებების დაცვა და ამ უფლებების გამოყენების პროცესში წარმოშობილი დავების 

მოგვარება ეკისრება მიმწოდებელს  

16.4 ზიანის ანაზღაურებასთან დაკავშირებით, გამოიყენება საქართველოს სამოქალაქო კოდექსის 

შესაბამისი მუხლები. 

16.5 ხელშეკრულება დადებულია საქართველოს კანონმდებლობის შესაბამისად და 

ინტერპრეტირებული იქნება საქართველოს კანონმდებლობის მიხედვით. 

                     

 

17. სხვა პირობები 

 

17.1. ამ ხელშეკრულებით გაუთვალისწინებელი პირობები რეგულირდება საქართველოს 

კანონმდებლობით. 

17.2.ხელშეკრულება შედგენილია ქართულ ენაზე, ოთხ ეგზემპლარად, რომელთაგან თითოეულს 

აქვს თანაბარი იურიდიული ძალა და ინახება ხელმომწერ მხარეებთან (ერთი პირი 

მიმწოდებელთან და სამი პირი შემსყიდველთან). ხელშეკრულებასთან დაკავშირებული 

ნებისმიერი მიმოწერა შესრულებული უნდა იყოს ქართულ ენაზე. 

17.3. წინამდებარე ხელშეკრულების ნებისმიერი ცვლილება ან დამატება ძალაშია მხოლოდ მას 

შემდეგ, რაც იგი წერილობითი ფორმითაა შედგენილი და ხელმოწერილი მხარეთა მიერ.  

                       

 

                         შემსყიდველი:                     მიმწოდებელი: 

 

                -----------------------------                                                                   ------------------------ 

დანართი N1 

 

 

 

 

 

 

 

                                  ხელმოწერა     –––––––------------ ბ.ა 

                                                                                                                                                                                                         

 

 

 

 

 

 

 

 

 

მომსახურების ხარჯთაღრიცხვა 
 

# 
სამუშაოების დასახელება 

ღირებულება 

(ლარი) 

1 
ტოპოგეოდეზიური სამუშაოების ჩატარება, არსებული საინჟინრო ქსელების 

მდგომარეობის და ხელოვნური ნაგებობების დაფიქსირება 
  

2 საინჟინრო–გეოლოგიური და ჰიდროლოგიური კვლევები   

3 
მუშა პროექტის შედგენა  (გეგმები, პროფილები, ჭრილები, დეტალები, „მოპ“-ი, 

სპეციფიკაციები, უწყისები, განმარტებითი ბარათი). მათ შორის: 
  

 
საავტომობილო გზის პროექტის შედგენა 

 

 
სატრანსპორტო კვანძების პროექტის შედგენა 

 

 
ფეხით გადასასვლელი ხიდების პროექტის შედგენა 

 

4 სრული სახარჯთაღრიცხვო დოკუმენტაციის შედგენა.  მათ შორის:   

 
საავტომობილო გზის ხარჯთაღრიცხვის შედგენა 

 

 
სატრანსპორტო კვანძების ხარჯთაღრიცხის შედგენა 

 

 
ფეხით გადასასვლელი ხიდების ხარჯთაღრიცხვის შედგენა 

 

5 

სრული საპროექტო დოკუმენტაციის დაკომპლექტება და წარმოდგენა 

ელექტრონული ვერსიისა (DWG და PDF ფორმატში, ხარჯთაღრიცხვა Excel-ის 

ფორმატი) და ნაბეჭდი სახით (ოთხ ეგზემპლიარად). 

  

 
ჯამი   

 
დღგ – 18 %   

 
სულ   

დანართი N2 

 

ხელშეკრულების შესრულების საგარანტიო უზრუნველყოფა 

(საბანკო გარანტია) 

                                    

ვის:_____________________________________________________________________________________

______ 
(შემსყიდველის დასახელება) 

მხედველობაში ვიღებთ რა, რომ 

_________________________________________________________________________________________

__ 
(მიმწოდებლის დასახელება) 

შემდგომში „მიმწოდებელმა“__________________________________ ტენდერში წარდგენილი 

თავისი 
                                                                                                                                   (ტენდერის დასახელება) 

სატენდერო წინადადების შესაბამისად იკისრა ვალდებულება წარმოადგინოს საბანკო გარანტია 

მასზე დაკისრებული ვალდებულებების შესრულების გარანტიის სახით ხელშეკრულებაში 

მითითებულ თანხაზე, ჩვენ თანახმა ვართ გავცეთ მიმწოდებლის სახელზე ზემოთ აღნიშნული 

გარანტია.  

ამასთან დაკავშირებით, ვადასტურებთ, რომ ვართ გარანტები და პასუხისმგებლები თქვენს 

წინაშე მიმწოდებლის სახელით საერთო თანხაზე: 

_________________________________________________________________________________________

__ 

(თანხა ციფრობრივად, სიტყვიერად, ვალუტის მითითებით) 

და ვკისრულობთ ზემო აღნიშნული თანხის გადახდას მიმწოდებლის მიერ ხელშეკრულების 

პირობების დარღვევის საფუძველზე თქვენი პირველივე მოთხოვნისთანავე. 

წინამდებარე გარანტია ძალაშია –––––––––––––––––   

გარანტების ხელმოწერა და ბეჭედი 

______________________________________ 

______________________________________ 

______________________________________ 
(თარიღი)

 
______________________________________ 

(მისამართი) 

დანართი #3 

 

 

 

მონაცემები პრეტენდენტის მიერ   

განხორციელებული ანალოგიური მომსახურების  

შესრულების შესახებ 

 

         პრეტენდენტის დასახელება    ____________________________ 

 

 

# 
მომსახურების 

დასახელება 

შემსყიდველის 

დასახელება 

ხელშეკრულების 

ღირებულება 

ხელშეკრულების 

გაფორმების თარიღი 

1. 

2. 

3. 

# 

    

 

     შენიშვნა:  

 

   პრეტენდენტს 2010 წლის 1 იანვრიდან უნდა გააჩნდეს 500 000 ლარის, მათ შორის ერთ ობიექტზე - 

არანაკლებ 200000 ლარის ღირებულების ანალოგიური მომსახურების (საერთაშორისო მნიშვნელობის 

საავტომობილო გზების და ორდონიანი სატრანსპორტო კვანძების მშენებლობის ან რეკონსტრუქციის 

საპროექტო დოკუმენტაციის შედგენა) გამოცდილება (წარმოდგენილ იქნას დამადასტურებელი 

დოკუმენტაცია – ხელშეკრულებ(ები)ა და ამ ხელშეკრულებ(ებ)ის შესრულების დამადასტურებელი 

დოკუმენტ(ებ)ი (მიღება-ჩაბარების აქტი ან სხვა); 

 

                                                                           

 

                                                                                      ხელმოწერა     ––––––––––––––––––––––––                   ბ.ა. 

                                                                                                                                                                                                                                                  დანართი #4 

 

 

ინფორმაცია საპროექტო ორგანიზაციის პერსონალის კვალიფიკაციის შესახებ 

 

 

№ 

ხელმძღვანელებისა და 

სპეციალისტების 

თანამდებობა 

სახელი                                                

გვარი 

სპეციალობა                              

სასწავლებლის  

დასახელება                          

დამთავრების 

წელი 

შრომის სტაჟი 

მუშაობის გამოცდილების 

მოკლე აღწერა 
საერთო სპეციალობა ამ ორგანიზაციაში 

1 2 3 4 5 6 7 8 

                

 

 

 

                                                                                                                                                                                     ხელმოწერა     –––––––––––––––--------------  ბ.ა. 


